
EUSKO JAURLARITZAREN ETA PATRONALEN
ERASO BERRI BAT ZERBITZU 
PUBLIKOETAKO LANGILEEN AURKA,
BAITA IKASTOLETAKOON AURKA ERE

Eusko Jaurlaritzak, zerbitzu
publikoa ematen dugun lan-
gileontzat murrizketak jaso-

tzen dituen aurrekontuak eta
murrizketa neurriak aurkeztu ditu
datorren urte honetarako ere.

Gogoratu beharrean gaude itun-
peko irakaskuntzan eta ikastoletan
dihardugun langileok gure eskubide
eta lan baldintzen urraketa larria
sufritu ditugula orain arte Eusko
Jaurlaritzak eta patronalek inposatu
dizkiguten murrizketak direla eta.
Administrazioak guztiz onarkaitzak
diren eta krisiaren arrazoiekin inola-
ko zerikusirik ez duten murrizketak
inposatu ditu, eta patronalek eraba-
ki dute neurri hauek beraien kon-
tuetan ez dietela eragingo, murriz-
keten pisua langileengan eror
araziz:

n Soldatak: Ikastola askotan
soldata jaitsiera jasaten ari gara
2010eko udatik. 2011. urte
osoan zehar murrizketak manten-
du dira eta 2012. urteari aldake-
tarik gabe emango diogu ha -
siera.

Hezkuntza sailak dirua murriztu
eta ikastoletako patronalak, arazo
hau zuzenean langileon bizkar
gainean jarri du, hauxe izan da
emaniko irtenbidea, eta zilegita-
sun osoz beren eskubideak
defendatu nahi izan dutenen
ahotsa isilaraztea bilatu da akor-
dio baten bitartez. 

ELAk ikastoletako langileen lan
baldintzak defendatzea bere zere-
gin garrantzitsua dela ulertzen
du eta ez du langileen eskubide-
ak urratzeko adosten den inongo
akordioetan parte hartuko.

n Lan hitzarmena: 2012. urte-
an Lan Hitzarmen berri bat
sinatzeko mahaia irekiko dela ira-
garri dute. Kontutan izanik une
honetan indarrean dagoen
hitzarmena, soldatei dagokione-
an, ez dela betetzen ari, mahai
gainean jarriko diren edukiak eta
hauen ibilbidea ikusteke dago
baina zailtasunak begi bistakoak
dira. 

Hitzarmen berriaren abiapuntua
“egungo lan baldintzetan oinarri-
tuta” izango bada, eta egungo
egoera hitzarmenez kanpo dau-
den soldata taulak aplikatzearena
izanik, abiapuntua bera une
honetan ezezaguna da. 

n Errelebo-kontratua:
“Erretiro partziala gauzatzeko
akordioa” une honetan 2011. eta
2012. urteetan aurrejubilatzeko
dauden langileak horrela egin
ahal izateko sinatu da. Azken
urteetan makina langilek kontra-
tu mota honen bitartez aurrejubi-
latu ahal izan dute. Gaur egun
ordea, kontratu hau egiteko diru-
laguntzak ez dira heltzen eta
2013.urtean gertatuko dena esa-
terik ez dago.

n Diru-laguntzetan murrizke-
tak: Ikastoletan kalitatezko hez-

kuntza bat emateko langileen
etengabeko esfortzua bilatzen
da. Departamentuak diru
laguntzak kendu egin ditu, beste-
ak beste, material prestakuntzara-
ko, proiektu ezberdinen garape-
nerako eta kalitate planetarako. 

n Behar bereziak: Behar bere-
ziak dituzten ikasleei beharrezkoa
duten lan eta arreta eskainiko
dieten profesionalentzat lan ordu
kopurua urtez urte murrizten ari
dira. Eusko Jaurlaritzak, zerbitzu
publikoa ematen dugun langile-
ontzat murrizketak jasotzen
dituen aurrekontuak eta murriz-
keta neurriak aurkeztu ditu dato-
rren urte honetarako ere.

Patxi Lopezen gobernua adi-
adi begira dago ea zer esaten
dioten patronaletatik eta
gobernu espainiarretik.
Confebask-ek esan dio gobernuari
gastu arrunta murriztu behar dela.
Eta zerbitzu publikoak, baita itundu-
takoak eta ikastolak ere, eta bertako
langileak omen gara gastu hori.
Horregatik gure soldataren %10a
baino gehiago murriztu digute,
enplegua suntsitzen dute, ez zaie
axola zerbitzu publikoak okertu eta
gutxitzea, nahiz eta gizartearentzat
eta bereziki baliabide gutxieneko-
entzat hain garrantzitsuak izan. 

Gobernuek, Bankak eta CEOE
eta CONFEBASK patronalek batera
dihardute krisiaren errua norbaiti
bota nahian, eta geu hautatu gai-
tuzte errudun nagusitzat.
Murrizketak ezarri nahi dituzte ere-
dutzat. Horrelako neurriak zuritzea-
rren eta gizartea nahastearren,
herri-ogasunek krisiaren ondorioz
diru gutxiago biltzen dutela argu-
diatzen dute baina krisiaren beneta-
ko eragilea ezkutatzen dute.
Aberastasuna gaizki banaturik dago,
eta hori da krisiaren benetako
sortzailea. Irtenbideak badaude zulo

beltz horretatik ateratze-
ko: diru sarrerak igotzea,
elkartasun-politikak
abiatzea, eta gizarte-justi-
zia areagotzea.

ALTERNATIBAK
BADAUDE 

ELAk aspalditik eskatu
izan ditu, eta lehendaka-
riari ere azaldu dizkiogu.
Besteak beste, hurrengo
hauek azpimarratuko
ditugu:

1. Zerga-bilketa
igotzea: EAEko presio
fiskala Europako batez
bestekoa baino 10
puntu txikiagoa da.
Alde horrek zera
dakar: 6.500 milioi
euro gutxiagoko diru-
bilketa egitea. Dirutza
hori sakela pribatuetan
geratzen da, gizartera-
ko onurarik ekarri
gabe.

2. Iruzur fiskalari
aurre egitea:
Langileok bataz bestez
21.000 euroko diru-
sarrerak aitortzen ditu-
gu urtean; kapital eta
enpresako errentadu-
nek, ordea, 13.000
euro. Eskandaluzkoa
da, eta iruzur fiskal
itzelaren adibide gar-
bia.

3. Gizarte-arlorako
inbertsio publikoa
handitzea: EAEn
BPGaren %19 a soilik
bideratzen da gizarte
babesera, 8 puntu
gutxiago Europako

batez bestekoa baino.
Aipaturiko 8 puntu
horiek 5400 milioi
euro gutxiago dira,
gizartearen oinarrizko
beharrizanetan inber-
titzeko. Konparazioekin
jarraituz, hezkuntzara
bideratzen den
BPGaren portzentaia,
hemen 2,4 puntu
beherago gaude,
1.500 milioi euro
gutxiago.
Osasungintzan, 2
puntu beherago,
1.300 milioi euro
gutxiago. Eta horrela
zerbitzu guztietan.

Argi dago premiazko
neurriak hartu eta
garrantzizko erreformak
egin behar direla; baina
Eusko Jaurlaritza patrona-
laren eskutik doa kontra-
ko norabidetik.

Arazoaren muina ez
da defizita, gastu
publikoa edo soziala,
eta are gutxiago zer-
bitzu publikoetako
langileon soldatak
edo lan baldintzak,
Eusko Jaurlaritzak
zuzenean kodeaturi-
koenak edo itunduta-
koenak. Benetako ara-
zoa honetan datza: hon-
damendi ekonomiko eta
sozialera garamatzan
egoera bidegabe honi
buelta emateko boronda-
te politikorik ez izatea.
Izan ere, ez dago boron-
daterik enpresarien eta
kapitalaren diruzalekeriari
aurka egiteko, eta
behartsuenekiko elkarta-
suna bultzatzeko. Eta
horrela ez gara krisitik
sekula irtengo.

Politikariak eta botere
ekonomikoak ados daude
“doitze” errezetak ezartze-
arekin. Baina horrek atze-
raldia, langabezia, pobre-
zia, bazterkeria, eta lan
eta gizarte eskubideen
murrizketa ekarriko ditu.
Eusko Jaurlaritza lehen
postuetan doa doktrina
neoliberala aplikatzen eta
gizarte-eskubideak murriz-
ten.

ERANTZUTEKO
BEHARRA

BEHARREZKOA DA ERABATEKO
ERANTZUNA EMATEA GURE ESKUBIDEEN
AURKAKO ERASO BERRI HONI. Aurrera jarrai-
tuko dute murrizketak egiten. Hala iragarri dute.
Ez dira inola ere aldi baterako edo behin-behineko
neurriak. Orain arte harturiko neurriak finkatu nahi
dituzte, gero murrizketa handiagoak egin ahal iza-
teko. 

Ez ditugu onartuko neurri horiek, ezta gerora
ezarri nahi dizkigutenak ere; guk politikak aldatze-
ko eskatzen diegu, eta baita bestelako aukerak
aztertzeko ere.

Eta horrekin batera, murrizketak erretiratzea,
eroste-ahalmenean galdutako puntuak berreskura-
tzea, murrizketen aurreko lan baldintzetara itzul-
tzea, zerbitzu publikoak, baita itundutakoak ere,
sendotzea eta garatzea, enplegua sortzea –gizarte-
beharrizan berriak asetzeko– eta negoziazioko eus-
kal esparrua errespetatzea, kanpoko inposaketarik
onartu gabe.

ELAK EZ DU MURRIZKETARIK ONARTU-
KO, ez du parte hartuko murrizketak onartzea hel-
buru duten sasi-negoziaziotan. Murrizketak ezar-
tzen tematzen badira, gure erantzuna irmo eta
etengabea jaso beharko dute. Aurre egingo diegu
haien neurriei eta politikei. Gure proposamenak
gizartera helaraziko ditugu, eta gure erreferentzia
alternatiboak zerbitzu publiko guztietako langileen
artean zabaldu, baita itundutakoen artean ere,
politiken norabidea aldatzeko, eta benetako elkar-
tasuna eta gizarte-justizia lortzeko.

Orain inoiz baino beharrezkoagoa da zerbitzu
publiko guztiak sendotzea eta garatzea, baliabide
gehiagoz hornitzea, lan-baldintza onak bermatzea,
eta enplegua sortzea behar berriak asetzeko.

Horretarako, beharrezkoa da geure burua anto-
latzea, gure antolamendua sendotzea, eta gure
erantzuteko ahalmenari eustea luzaroan.

Bada garaia mobilizatzen hastekoa, ORAIN! Ezin
dugu itxaron egoera are larriagoa izan arte,
Greziaren parean geratu arte. Politikak aldarazi
behar dizkiegu, egoera horretara heldu baino
lehen. Oraingo egoerak dei egiten digu denoi,
guri dagokigu erasoaldi horri aurka egin eta gel-
diaraztea.

Gu guztiok mobilizatzen bagara, horrelako poli-
tikak aldatzeko gauza izango gara. Gutariko batzuk
bakarrik mobilizatzen bagara, borroka egingo
dugu eta agian porroten bat jaso dezakegu, baina
mobilizatu ezean galdurik gaude dagoeneko.

